Usul (45) Hadits-hadits yang menyatakan kelebihan mana-mana tempat, bandar atau
negeri dan pujian Nabi s.a.w. terhadapnya yang bersifat tetap dan berkekalan selain
Mekah, Madinah dan Baitul Maqdis adalah palsu, seperti kelebihan Baghdad,
Iskandariah, Qazwin, *Asqalan, Qairawan, Dimasyq, Andalus, Khurasan dan lain-lain.

Demikian juga dengan hadits-hadits yang mencela sesuatu tempat atau negeri.

Kalaupun ada doa-doa Nabi s.a.w. untuk sesuatu tempat atau negeri selain Mekah,
Madinah dan Baitul Maqdis, maka ia hanya meruju’ kepada zaman tertentu, bukan

bersifat tetap dan berpanjangan buat selama-lamanya.

Cukuplah sebagai dalil bagi kelebihan Mekah dan Baitil Maqdis adanya al-Mas;jidil
Haram dan al-Masjidil Aqsha padanya. Allah berfirman:

Bermaksud: Maha Suci Allah yang telah menjalankan hambaNya (Muhammad) pada
malam hari dari Masjid Al-Haraam (di Makkah) ke Masjid Al-Agsa (di Palestin), yang
Kami berkati sekelilingnya, untuk memperlihatkan kepadanya sebahagian daripada
tanda-tanda (kekuasaan dan kebesaran) Kami. Sesungguhnya Dia (Allah) jualah yang
Maha Mendengar, lagi Maha Mengetahui. (al-Isra’:1).

Al-Masjidil Agsha pernah dijadikan qiblat shalat umat Islam selama beberapa ketika
(kira-kira enam belas bulan). Al-Masjidil Haram pula merupakan giblat umat Islam

buat selama-lamanya.

Dan cukuplah sebagai dalil bagi kelebihan Madinah pula firman Allah berikut:

& 5,555 ‘ﬂ T 20),d5 3 6,34 Y5 2l 556 (2 5588 2ebi8 e 0T 51T 1353 Gl

2 z ;
i\

@ ’M\ew)bcw@gf‘:ﬁ)&a%ryug)}

Bermaksud: Dan orang-orang (Anshar) yang mendiami negeri (Madinah) serta beriman
sebelum (kedatangan) mereka (orang-orang Muhajirin), mengasihi orang-orang yang
berhijrah ke negeri mereka, dan tidak ada pula dalam hati mereka perasaan berhajatkan

apa yang telah diberi kepada orang-orang yang berhijrah itu; dan mereka juga

mengutamakan orang-orang yang berhijrah itu lebih daripada diri mereka sendiri,
sekalipun mereka dalam keadaan kekurangan dan amat berhajat. Dan (ingatlah), sesiapa
yang menjaga serta memelihara dirinya daripada dipengaruhi oleh tabiat bakhilnya,

maka merekalah orang-orang yang berjaya. (al-Hasyr:9).
Di bawah ini dikemukakan beberapa hadits yang menepati Usul ke-45 sebagai contoh:
Contoh Pertama:

Bermaksud: Diriwayatkan daripada “Ali, katanya: Rasulullah s.a.w. bersabda:
“Empat pintu daripada pintu-pintu syurga terbuka di dunia ini. Pertamanya
Iskandariah, (kedua) ‘Asqalan, dan (ketiga) Qazwin. Dan (keempat)
kelebihan Judah (Jeddah) daripada semua yang tersebut itu seperti kelebihan

Baitillahil Haram daripada sekalian rumah yang lain.”
Rujukan:

Lihat Ibnu Hibbaan — Kitab ad-Dhu’afa Wa al-Marttkin j.2 m/s 133, ad-Dailami — al-
Firdaus j.1 m/s 379, Ibnu al-Jauzi j.2 m/s 51-52, adz-Dzahabi -Mizan al-I'tidal j.4 m/s
415, Hafizh Ibnu Hajar — Lisan al-Mizan j.4 m/s 71, as-Suyiithi — al-La’ali’ al-
Mashniiah j.1 m/s 420, as-Sharim al-Manki Fi ar-Radd "Ala asSubki m/s 183, Ibnu
"Arraq al-Kinani - Tanzih asy-SyarT ah al-Marfu'ah j.2 m/s 45.

Komentar:

(1) Ibnu al-Jauzi di dalam al-Maudhti'at telah mengemukakannya dengan sanad

berikut:

Setelah mengemukakannya beliau berkata, Kata Yahya (bin Ma'1n), “* Abdul Malik bin
Hartin pendusta besar.” Kata as-Sa'di, “Dajjal, pendusta besar.” Kata Ibnu Hibbaan,

“Dia mengada-ngadakan hadits.”

(2) Abu Haatim ar-Razi berkata, “*Abdul Malik bin Hartin bin 'Antarah matriikul
Hadits, Dzahibul hadits (perawi sangat lemah).” Al-Jauzajani berkata tentangnya,
“Dajjal, pendusta besar.” Imam Bukhari, An-Nasa’i dan ad-Dilabi berkata, “Perawi
matriikul hadits.” Ad-Daaraquthni berkata, “Perawi matriik, berdusta. Ayahnya juga
perawi matrikul hadits.” Al-Haakim pula berkata, “Dia meriwayatkan daripada

ayahnya banyak hadits maudhi’.”

(3) Iskandariah terletak di Mesir, *Asqalan di Pelastin, Qazwin di Iran dan Judah pula
terletak di semenanjung "Arab ("Arab Saudi). Apa ertinya empat pintu daripada pintu-

pintu syurga terbuka di dunia ini pada empat tempat tersebut?

Kalau ertinya beramal dan berbuat baik di tempat-tempat itu boleh membawa anda ke
syurga, maka jelas sekali ia tidak khusus dengannya. Di mana pun seseorang itu
beramal dan berbuat baik, ia akan membawanya ke syurga. Abu Sa'id al-Khudri
meriwayatkan bahawa pernah seorang *Arab badwi bertanya Nabi s.a.w. tentang hijrah.

Maka Baginda bersabda:

be 56 &) A 518 Y\l 153 (e a2 6 UG 35 U6 1§ (S35 o) b U U3 Do LA &y s
G allae

Bermaksud: “Hijrah itu perkara yang sangat berat weh! Adakah engkau menunaikan
zakat untamu?” Jawab badwi itu, “Ya.” (Maka) Nabi s.a.w. bersabda: “Kalau begitu,
beramallah engkau di seberang beberapa lautan sekalipun, Allah sekali-kali tidak akan
mengurangi sedikit pun pahala amalanmu.” (Hadits riwayat Bukhari, Muslim, Ahmad,

Abu Daud, Nasa’i, Ibnu Hibbaan dan lain-lain).

Kalau ertinya tempat-tempat tersebut merupakan gambaran keindahan syurga, maka
apa kurangnya tempat-tempat lain di dunia ini. Banyak lagi tempat di dunia ini yang

jauh lebih indah dan lebih menarik daripada tempat-tempat tersebut!

(4) Sebenarnya apabila diketahui sesuatu hadits itu maudhu’, tidak perlu lagi anda

bersibuk menta’wilkannya atau mencari jalan untuk menegakkannya.

(5) Pujian Rasulullah s.a.w. atau doa Baginda terhadap sesuatu tempat atau negeri selain
Mekah, Madinah dan Baitul Maqdis kalau pun ada hanyalah untuk zaman tertentu atau

generasi tertentu yang berada padanya sahaja. Ia tidak menunjukkan kelebihannya yang

47



berkekalan atau berpanjangan hingga ke akhir zaman. Sebagai contohnya hadits

Rasulullah s.a.w. berikut:
d3\as dSadis colas dBalis colss Blayyl

Bermaksud: Iman sejati dari Yaman, figh sejati dari Yaman dan kebijaksanaan sejati

dari Yaman. (Hadits riwayat Bukhari dan Muslim).

Ini adalah sebahagian daripada hadits yang diriwayatkan oleh Bukhari, Muslim dan
lain-lain. Maksud sebenarnya tidak akan difahami jika tidak dibaca selengkapnya.
Hadits di atas selengkapnya adalah seperti berikut:

Bermaksud: Orang-orang Yaman telah datang. Mereka adalah orang-orang yang paling
lembut hati. Iman sejati dari Yaman, figh (kefahaman yang mendalam) sejati dari
Yaman dan kebijaksanaan sejati dari Yaman. (Hadits riwayat Bukhari, Muslim, Ibnu
Hibbaan, Ahmad, at-Thabaraani, al-Bazzaar, at-Thahawi di dalam Syarh Musykil al-
Aatsar dan Ibnu Mandah di dalam al-Iman).

Ibnu al-Mulaqqin di dalam at-Taudhih Syarh al-Jami' as-Shahih mengemukakan

beberapa pandangan ‘ulama’ berhubung dengan maksud sebenar sabda Nabi s.a.w. itu:

(1) Hadits in1i mengandungi pujian Nabi s.a.w. terhadap orang-orang Yaman di zaman
Baginda, lantaran segeranya mereka menerima da'wah Baginda dan cepatnya mereka
memeluk agama Islam tanpa bertegang dan bermusuhan terlebih dahulu seperti orang-

orang Mekah dan lain-lain.

Pada sabda Nabi s.a.w. 4las &8l Ol 4%31 (figh sejati dari Yaman dan kebijaksanaan
sejati dari Yaman), terdapat pujian Baginda terhadap orang-orang Anshar di Madinah,
kerana mereka berasal dari Yaman dan kebanyakan fuqaha’ Shahabah terdiri daripada

kalangan Anshar. Demikian kata al-Khatthabi.

(i1) Sesetengah "ulama’ berpendapat, maksud sabda Rasulullah s.a.w. o3 f)lwl)\ (iman
sejati dari Yaman) ialah iman bermula dari sebelah Yaman, kerana Mekah adalah

tempat kelahiran Baginda dan ia terletak di sebelah Tihamah, sedangkan Tihamah pada

ketika itu dikira termasuk dalam Yaman. Itulah sebabnya Ka'bah juga disebut sebagai

Ka'bah Yamaniah. Abu "Ubaid adalah salah seorang "ulama’ yang berpendapat begini.

(ii1) Ada juga ‘ulama’ berpendapat pujian Rasulullah s.a.w. itu sebenarnya ditujukan
kepada orang-orang Anshar di Madinah, kerana mereka berasal dari Yaman. Mereka
telah menyambut kedatangan Nabi ke Madinah dengan hati yang terbuka dan telah

membela Baginda dengan seluruh jiwa raga.

(iv) Sesetengah "ulama’ pula berpendapat, hadits ini disabdakan oleh Rasulullah s.a.w.
ketika Baginda berada di Tabiik. Maksud Baginda bersabda begitu ialah menyatakan
Mekah dan Madinah sebagai pusat agama Islam. Secara kebetulan dari Tabik,
kedudukan Mekah dan Madinah berada di sebelah Yaman. Jadi maksud sabda
Rasulullah s.a.w. “Iman sejati dari Yaman, figh sejati dari Yaman dan kebijaksanaan

sejati dari Yaman” itu ialah dari sebelah Yaman. Bukan betul-betul dari Yaman.

(v) Anas bin Malik meriwayatkan bahawa Rasulullah s.a.w. pernah bersabda:

Bermaksud: Nanti akan datang kepadamu satu kaum, hati mereka lebih lembut dari

(hati) kamu. Lalu datanglah puak Asy ariyyiin. Salah seorang dari mereka Abu Musa

al-Asy ari. Mereka datang sambil mengungkapkan syair:
Besok kita akan bertemu kekasih-kekasih (kita)
Muhammad dan kumpulannya.

(Hadits riwayat Ahmad, an-Nasa’i, Ibnu Hibbaan, Ibnu Abi Syaibah, ad-Dhiya’ al-
Magqdisi, Abu Ya'la dan at-Thahawi di dalam Syarh Musykil al-Aatsar).

Berdasarkan hadits ini dan hadits-hadits lain seumpamanya dapatlah dikatakan bahawa
Rasulullah s.a.w. memang memaksudkan orang-orang Yaman yang akan datang
mengunjungi Baginda di Madinah semasa hidupnya. Dari kalangan merekalah
kemudiannya muncul tokoh-tokoh dari kalangan sahabat yang amat berjasa kepada

umat Islam, seperti Abu Musa al-Asy ari, Abu Hurairah dan lain-lain.

Soal ia tidak meliputi semua orang Yaman dan negeri Yaman di sepanjang sejarah,
kepada kita umat Muhammad s.a.w. yang hidup lima belas abad selepas Baginda
tidaklah sukar untuk menerimanya, lantaran memang jelas keistimewaan-keistimewaan

itu tidak ada pada mereka dan di negeri mereka sepanjang masa.

(6) Begitu juga dengan doa-doa keberkatan Rasulullah s.a.w. untuk sesuatu tempat atau
negeri. la tidaklah buat sepanjang masa. Ia hanya terikat dengan sesuatu ketika atau
generasi tertentu semata-mata yang menepati syarat-syarat untuk mendapat keberkatan
doa Baginda, tidaklah ia berlaku buat selama-lamanya. Sebagai contohnya lihat hadits

di bawah ini:

Bermaksud: Ibnu "Umar meriwayatkan, katanya: Sesungguhnya Nabi s.a.w. pernah
berdoa dengan berkata: “Ya Allah! Berkatilah untuk kami pada Syam kami. Ya Allah
berkatilah untuk kami pada Yaman kami.” Para sahabat berkata, “Pada Najd kita juga.”
Nabi s.a.w. terus juga berdoa dengan berkata: “Ya Allah! Berkatilah untuk kami pada
Syam kami. Ya Allah berkatilah untuk kami pada Yaman kami.” Para sahabat berkata
lagi. “Pada Najd kita juga.” Baginda bersabda: “Di sana akan berlaku gempa-gempa
dan dari sana juga akan muncul fitnah-fitnah.” Atau Baginda bersabda: “Di sana akan

muncul dua tanduk syaitan.”

Antara bukti yang menunjukkan doa-doa keberkatan Rasulullah s.a.w. untuk dua negeri
tersebut bukan buat selama-lama dan bukan untuk sepanjang masa ialah kenyataan yang
disaksikan oleh generasi kemudian, termasuk kita semua. Keadaan ke-dua-dua negeri

itu sama seperti negeri-negeri lain, adakalanya elok, adakalanya pula teruk.

(7) Ibnu al-Qayyim di dalam Naqdu al-Manqil (m/s 160) berkata, “Demikian juga
hadits-hadits yang memuji atau mencela Baghdad, Bashrah, Kufah, Marw, Qazwin,

*Asqalan, Iskandariah, Nashibin, Anthakia, semuanya dusta.

(8) Al-Fairtizabadi (Abu Thahir Muhammad bin Ya'qub al-Fairizabadi m.817H) di

dalam < 31 (e Cuaa 48 iy ol Lo ol 4 4l (Risalah pada menyatakan tidak tsabitnya
di bawah bab-bab tertentu satu pun hadits) menulis: “13- Bab kelebihan Baitul Maqdis,

Batu besar di Al-Masjid al-Agsha, “Asqgalan, Qazwin, Andalus dan Dimasyq. Tidak ada
hadits sahih tentangnya selain tiga hadits berikut tentang Baitil Maqdis:

Bermaksud: Tidak perlu dipersiapkan unta (untuk mendapat apa-apa kelebihan atau

pahala beribadat di sesuatu tempat) kecuali untuk pergi kepada tiga masjid.

Bermaksud: Sesungguhnya Nabi s.a.w. ditanya tentang masjid yang mula-mula sekali
di bina di bumi. Jawab Nabi s.a.w.: “Al-Masjidil Haram.” Baginda terus ditanya,

“kemudian masjid mana?” Jawab Nabi s.a.w.: “Al-Masjid al-Agsha.”

Bermaksud: Bersembahyang padanya (al-Masjid al-Agsha) mendatangkan pahala
sebanyak lima ratus sembahyang (di tempat lain). (Lihat Risalah pada menyatakan tidak
tsabitnya di bawah bab-bab tertentu satu pun hadits m/s 15-16).

Contoh Kedua:

Bermaksud: Hudzaifah meriwayatkan, katanya: “Apabila Wilayah Khurasan (mulai)
dita'luk, dan agak lama tentera-tentera Islam ke sana, sehingga mereka berkumpul di
Azerbaijan dan kawasan-kawasan pergunungannya. Ketika itu lemahlah semangat
"Umar r.a. lalu beliau berkata, “Kenapalah sibuk sangat aku dengan Khurasan!
Kenapalah sibuk sangat aku dengan Khurasan!! Alangkah baiknya kalau di antaraku
dan Khurasan ada gunung-gunung salji! Alangkah baiknya kalau di antaraku dan
Khurasan ada beberapa gunung api! Alangkah baiknya kalau di antaraku dan Khurasan

ada seribu tembok, setiap satu daripadanya seperti termbok Ya’juj dan Ma’juj!!”

Ketika itu berkatalah "Ali bin Abi Thalib a.s., “Sabar wahai anak al-Khatthab! Agaknya
engkau tidak mendapat ilmu Muhammad, atau agaknya engkau belum mengetahui ilmu
dari Muhammad s.a.w. bahawa Allah mempunyai sebuah bandar di Khurasan, namanya
Marw. Ia diasaskan oleh saudaraku Dzul Qarnain, dan *Uzair telah bersembahyang di
situ. Sungai-sungainya cantik (menarik pengembara) dan buminya pula subur. Di setiap
pintu bandar itu ada malaikat yang menghunus pedangnya demi menjaga penduduknya

daripada segala bencana hingga ke hari kiamat.

Allah (juga) mempunyai sebuah bandar di Khurasan. Namanya Thalagan.
Kekayaannya bukan berupa emas dan perak, tetapi berupa orang-orang mu’min yang

bangkit bila orang-orang lain bangkit dan menolong bila orang-orang lain telah gentar.

Allah (juga) mempunyai bandar di Khurasan. Namanya Syasy. Orang yang berdiri dan

tidur di bandar itu seperti orang yang berlumuran dengan darahnya di jalan Allah.

Allah (juga) mempunyai bandar di Khurasan. Namanya Bukhara. Penduduk Bukhara
aman daripada kejutan ketika huru-hara berlaku. Ketika orang-orang lain bersedih,
mereka pula bergembira. Bertuahlah Bukhara! Allah menjenguk mereka setiap malam,
lalu mengampunkan sesiapa yang dikehendakiNya. Taubat orang-orang yang bertaubat

di kalangan mereka pula diterima Allah.

Allah (juga) mempunyai sebuah bandar di Khurasan. Namanya Samarqgand. Ia
dibangunkan oleh orang yang membangunkan Hirah. Allah melindungi penduduknya
dan mendengar hiruk-pikuknya. Setiap malam berserulah yang berseru (dengan
berkata), “Bertuahlah kamu kerana akan memperolehi syurga! Berbahagialah
Samarqand! Orang-orang di sekitarnya akan aman daripada azab Allah pada hari kiamat

nanti jika mereka ta’at.

Kemudian berkata "Ali, “Wahai Ibn al-Kawwa’, berapakah jarak di antara Busanj dan
Hirat?” Jawab Ibn al-Kawwa’, “Enam farsakh”. Kata "Ali, “Tidak, bahkan sembilan
Farsakh, tidak lebih dan tidak kurang walaupun sebatu. Demikianlah kekasih dan

kesayanganku Muhammad s.a.w. memberitahuku.”

Kemudian beliau ("Ali) berkata lagi, “Sesungguhnya di Khurasan ada sebuah bandar
dipanggil Thiis. Betapa hebatnya orang-orang mu’min di Thiis! Mereka tidak

mempedulikan kerana Allah celaan orang yang mencela. Mereka melakukan ibadat

kerana Allah, dan menghidupkan Sunnah NabiNya s.a.w.

Sesungguhnya di Khurasan (juga) Allah mempunyai sebuah bandar. Namanya
Khuwarizm. Orang yang tidur di situ seperti orang yang beribadat pada hari paling

panjang di musim panas. Mereka adalah anak-anak Qafthiira.

Sesungguhnya di Khurasan (juga) Allah mempunyai sebuah bandar. Namanya Jurjan.
Hasil taninya elok. Tanah tinggi dan tanah rendahnya menghijau. Sumber airnya pula
banyak. Makan dan minum hamba-hamba Allah di situ cukup mewah. Mereka berada
dalam kesenangan ketika orang-orang lain berada dalam kesempitan. Ketika orang-
orang lain senang pula mereka kesempitan. Mereka menurut perintah Allah dan
bersegera pula mentaatinya. Sungguh bertuah mereka! Sekali lagi, sungguh bertuah

mereka, jika mereka beriman dan membenarkan!

Sesungguhnya di Khurasan (juga) Allah mempunyai sebuah bandar. Namanya Qiimas.

Alangkah istimewanya orang-orang di Qiimas! ...
Maka berkata “Umar, “Hai *Ali engkau memang penimbul fitnah!”

Mendengar kata-kata (tuduhan) "Umar itu "Ali pun berkata, “Jika dua biji batu

tercampak dari udara pun orang akan berkata, “Ini perbuatan "Ali bin Abi Thalib.”

"Umar seterusnya berkata, “Alangkah baiknya kalau jarak di antaraku dan Khurasan
sejauh jarak di antaraku dan Balqa’.” (Lihat Ibnu al-Jauzi — al-Maudhii"at j.2 m/s 58-
60).

Rujukan:

Ibnu al-Jauzi — al-Maudh"at j.2 m/s 58-60, as-Suyithi - al-La’ali’ al-Mashnii'ah j.1
m/s 426-427, Ibnu "Arraq al-Kinani — Tanzih asy-SyarT ah al-Marfii'ah j.2 m/s 46-47.

Komentar:

(1) Ibnu al-Jauzi di dalam al-Maudhii‘at setelah mengemukakannya di bawah tajuk
“Bab Kelebihan Negeri-Negeri Di Wilayah Khurasan” berkata, “Ini adalah satu hadits
yang tidak diragui tentang kepalsuannya. Nama Abu ‘Ishmah ialah Nah bin Abi
Maryam. Kata Yahya, “Langsung tidak bernilai. Haditsnya tidak boleh ditulis.” Kata

as-Sa'di, “Namanya telah jatuh.” Ad-Daaraquthni berkata, “(Dia) Perawi matriik.” Ibnu

Hibbaan pula berkata, “Tidak harus sama sekali berhujah dengannya.”

(2) As-Suyuthi dan Ibnu "Arraq bersetuju dengan Ibnu al-Jauzi tentang maudhi'nya
hadits ini. Mereka juga bersetuju dengannya tentang punca bagi hadits maudhii’ ini

ialah Abu ‘Ishmah Nih bin Abi Maryam.

(3) Ibnu al-Jauzi berpada dengan menyebutkan Nih sahaja sebagai perawi bermasalah
dalam isnadnya, padahal terdapat beberapa lagi sudut kelemahan pada hadits Hudzaifah

ini terutamanya di sudut dirayahnya.
(4) Pengaruh Syi'ah terdapat pada beberapa tempat di dalam riwayat ini. Antaranya:

(i) Selepas disebutkan "Ali bin Abi Thalib didoakan untuknya dengan berkata s>l 43le

(i) Ia menagndungi unsur “tabarra” yang jelas terhadap ‘Umar. Saiyyidina "Umar
digambarkan sebagai seorang yang pengecut dan mudah patah semangat dalam

perjuangan.

(ii1) Saiyyidina "Ali pula digambarkan sebagai seorang yang jauh lebih sabar dan lebih
berpengetahuan tentang hadits-hadits Nabi s.a.w. berbanding Saiyyidina "Umar.

(iv) Saiyyidina "Umar telah menuduh Saiyyidina "Ali sebagai penimbul fitnah.

(5) Untuk memuliakan beberapa negeri dan bandar di wilayah Khurasan dikatakan ia
adalah bandar dan negeri Allah! Sedangkan tidak boleh berkata begitu tanpa adanya

nas yang terang dan sahih tentangnya.

(6) D1 setiap pintu bandar Marw dikatakan ada malaikat yang menghunus pedangnya

demi menjaga penduduknya daripada segala bencana hingga ke hari kiamat.

Sedangkan itu adalah perkara ghaib, tanpa adanya dalil yang terang dan sahih tidak

dibenarkan kita orang-orang Islam berkata sesuka hati kita.

Kenyataan juga membuktikan bahawa Marw juga seperti negeri-negeri lain tidak

terlepas daripada bencana sebagai ujian daripada Allah.

(7) Bandar Syasy digambarkan begitu istimewa sehingga riwayat ini menyebutkan

orang yang berdiri dan tidur di bandar itu seperti orang yang berlumuran dengan

darahnya di jalan Allah. Adakah kelebihan ini khusus dengan zaman tertentu atau untuk

selama-lamanya? Tidak pula ia menjelaskannya.

Kalau kelebihan itu diperolehinya kerana jihad demi menegakkan agama Islam yang

pernah dilancarkan padanya, maka ia sepatutnya tidak khusus dengan Syasy sahaja.

(8) Apa yang disebutkan sebagai kelebihan-kelebihan bandar-bandar atau negeri-negeri
lain di wilayah Khurasan seperti Bukhara, Samarqand, Jurjan, Thus, Qumas dan lain-

lain itu berdasarkan dalil-dalil yang sahih tidak khusus dengannya semata-mata.

Orang-orang yang melakukan ibadat kerana Allah, dan menghidupkan Sunnah
NabiNya s.a.w. di tempat-tempat lain juga mendapat keistimewaan yang sama atau

mungkin lebih lagi daripada apa yang tersebut di dalam riwayat ini.

(9) Terdapat juga beberapa kenyataan yang bertentangan di dalam riwayat itu.

Semuanya tidak lain hanyalah menunjukkan kepalsuannya. Antaranya:

(1) Ketika menyebutkan tentang kelebihan Jurjan dikatakan, “Mereka berada dalam
kesenangan ketika orang-orang lain berada dalam kesempitan. Ketika orang-orang lain

senang pula mereka kesempitan.”

Kelebihan apakah ini? Apa lebihnya orang-orang Jurjan, kalau ketika orang-orang lain

senang, mereka pula kesempitan?!

(i1) Kalau "Ali dipercayai benar dalam tutur katanya, kenapa pula "Umar menuduhnya
sebagai penimbul fitnah? Bagaimana boleh "Umar menolak hadits yang dikemukakan
oleh "Ali, jika memang benar "Ali telah meriwayatkannya sebagai sabda Rasulullah

s.a.w.?!
Contoh Ketiga:

Bermaksud: Rasulullah s.a.w. bersabda: “Sesungguhnya Mesir akan dita'luk
sepeninggalanku. Maka rebutlah kamu kebaikannya, tetapi jangan jadikannya sebagai
tempat tinggalmu. Sesungguhnya akan digiring kepadanya orang-orang yang paling

pendek umurnya.”

Rujukan:

Ibnu al-Jauzi — al-Maudht'at j.2 m/s 57, at-Thabaraani — al-Mu'jamu al-Kabir j.5 m/s
74, Abu Nu'aim al-Ishfahani — at-Thibb an-Nabawi j.1 m/s 254 & Ma'rifatu as-
Shahabah j.2 m/s 1108, Hafizh Ibnu Hajar al-'Asqalani — al-Ishabah Fi Tamyiz as-
Shahabah j.2 m/s 450, as-Sakhawi - al-Magashidu al-Hasanah m/s 740-741, adz-
Dzahabi — Mizan al-I"tidal j.4 m/s 129, al-"Ajaliini — Kasyfu al-Khafa’ j.2 m/s 479,
Mulla "Ali al-Qari — al-Asrar al-Marfi"ah m/s 395.

Komentar:

(1) Di bawah ini adalah sanad Ibnu al-Jauzi di dalam al-Maudhii'at bagi riwayat di atas:

U G b & a0 UL OBl (e 538 03l e o 0 ) G Jadlal) all (o ada Ul

(2) Ibnu al-Jauzi telah mengemukakannya di dalam al-Maudhii*at di bawah tajuk “Bab
berhubung dengan celaan terhadap Mesir”. Setelah mengemukakannya beliau
menukilkan kata-kata Abu Sa'id bin Yunus, salah seorang perawinya, bahawa: “Ini
adalah hadits yang sangat mungkar. Allah memelihara Abu "Abdir Rahman, Musa bin
*Ali (bin Rabah bin Qashir al-Lakhmi) daripada meriwayatkan hadits seperti ini. Hanya
Muthahhar bin al-Haitsam meriwayatkannya daripada beliau, sedangkan Muthahhar itu

seorang perawi matriik al-hadits.”

(3) Imam Bukhari dikatakan ada juga meriwayatkan hadits ini di dalam kitabnya at-
Tarikh as-Shaghir (demikian kata Hafizh Ibnu Hajar di dalam al-Ishabah j.2 m/s 450),
dan beliau mengatakan ia tidak sahih. Sementara Imam Ibnu al-Jauzi sendiri pula telah
menghukumnya sebagai hadits maudht’. Selain beliau, as-Sakhawi, al-Albani, al-

Ghumari dan lain-lain juga turut memaudhu kannya.

(4) Satu hadits lain yang lebih kurang sama mathumnya dengan hadits contoh ketiga
yang dikemukakan di atas juga ada tersebut di dalam kitab-kitab hadits maudhu’.
Berikut adalah teksnya:

Bermaksud: Akan digiring ke Mesir semua orang yang pendek umurnya. (Lihat as-
Sakhawi - al-Magqashidu al-Hasanah m/s 740, al-'Ajalini — Kasyfu al-Khafa’ j.2 m/s
479, Mulla "Ali al-Qari — al-Asrar al-Marft'ah m/s 395).

(5) Dilihat dari sudut dirayat, kepalsuan hadits ini jelas sekali, kerana ia bercanggah

dengan kenyataan. Adakah semua orang yang tinggal di Mesir pendek umurnya?

(6) Bukankah sekian ramai sahabat Nabi s.a.w. telah berhijrah ke Mesir dan menetap
di sana? Sekiranya mereka mengetahui hadits ini tentu mereka tidak melanggarnya dan

tentu mereka tidak tinggal di Mesir.

(7) Andaikata hadits ini telah tersebar di zaman sahabat sekalipun, tentu para sahabat
yang dididik oleh Rasulullah s.a.w. sendiri secara langsung tidak akan terpedaya

dengannya.

(8) Antara bukti kepalsuan hadits contoh ketiga di atas ialah Musa bin “Ali bin Rabah
yang dikatakan oleh Muthahhar bin al-Haitsam telah meriwayatkannya daripada
ayahnya daripada datuknya, ketiga-tiga mereka tinggal di Mesir dan meninggal dunia

di sana.

Sekiranya mereka mengetahui itu hadits rasulullah, dan mereka sendiri yang

bertanggungjawab menyebarkannya, tentu mereka tidak menetap dan tinggal di Mesir.

(i) Hafizh Ibnu Hajar menukilkan kata-kata Abu Sa'id bin Yunus bahawa Rabah (datuk
Musa bin "Ali) sempat bertemu dengan rasulullah s.a.w., tetapi baru memeluk agama
Islam di zaman Saiyyidina Abu Bakr r.a. Ketika Abu Bakr menghantar Hathib bin Abi
Balta'ah kepada Muqaugqis (raja Mesir / Iskandariah) di zaman pemerintahannya, di
rumah Rabahlah Hathib menumpang. Dan pada ketika itu baru Rabah memeluk agama
Islam. Yahya bin Ishaq, salah seorang perawi tsiqat, meriwayatkan daripada Musa bin
' Ali, katanya, aku mendengar ayahku (" Ali) bercerita bahawa ayahnya (Rabah) sempat
menemui nabi s.a.w., tetapi baru memeluk agama Islam di zaman pemerintahan Abu

Bakr. (Lihat al-Ishabah Fi Tamyiz as-Shahabah j.2 m/s 450).

Daripada nukilan Hafizh Ibnu Hajar ini dapat diketahui bahawa Rabah memang tinggal
di Mesir.

(i) Di bawah biografi ‘Ali bin Rabah bin Qashir al-Lakhmi, adz-Dzahabi
mengisyaratkan bahawa beliau adalah salah seorang perawi Sahih Muslim dan 4 Kitab
Sunan yang utama (Sunan Nasa’i, Sunan Abi Daud, Sunan Tirmidzi dan Sunan Ibnu

Majah).

Lalu adz-Dzahabi menyebutkan, beliau (*Ali) telah mendengar hadits daripada *Amar
bin al-'Aash, "Ugbah bin *Aamir, Abi Qatadah, Abi Hurairah, Fadhalah bin "Ubaid,
*Abdillah bin *Amar dan sekumpulan sahabat yang lain. Beliau ("Ali) telah dikurniakan

umur yang panjang.

‘Ali bin Rabah terbilang sebagai salah seorang ‘ulama’ besar di kalangan Tabi'in.
Dikatakan, beliau lahir pada tahun berlakunya perang Yarmiik. Al-Hasan bin “Ali al-
‘Addas berkata, beliau meninggal dunia pada tahun 117 Hijrah. Kata adz-Dzahabi,
mengambil kira beliau dilahirkan pada tahun berlakunya perang Yarmik, maka
umurnya ketika meninggal dunia telah melebihi seratus tahun. (Lihat Siyar A'lam an-

Nubala’ j.9 m/s 113).

Justeru perang Yarmuk telah berlaku pada tahun ke-13 Hijrah di akhir zaman
pemerintahan Saiyyidina Abu Bakr r.a. Ini bererti ‘Ali bin Rabah meninggal dunia

ketika berumur 104 tahun.

Daripada keterangan adz-Dzahabi di atas dapat dilihat dengan jelas di mana tempat
tinggal *Ali bin Rabah. Perawi-perawi tempat ambilan hadits dari kalangan sahabat oleh
beliau kebanyakannya memang tinggal di Mesir atau pernah menetap di sana, seperti
*Amar bin al-"Aash, "Ugbah bin *Aamir, Fadhalah bin "Ubaid dan "Abdillah bin *Amar
bin al-"Aash.

Di mana kebenaran hadits itu kalau salah seorang perawi utamanya yang tinggal di
Mesir meninggal dunia ketika berumur 104 tahun. Adakah orang yang berumur 104

tahun boleh dikatakan pendek umurnya?!

(iii) Berhubung dengan Musa bin "Ali bin Rabah pula adz-Dzahabi di dalam Siyar
A'lam an-Nubald’ menulis: “Musa bin ‘Ali bin Rabah adalah perawi Kitab Sahih
Muslim dan empat Kitab Sunan yang utama. Beliau seorang imam, hafizh, tsiqah,

gebenor yang agung lagi adil di Mesir selama beberapa tahun bagi pihak Khalifah Abu

Ja'far al-Manshur. Kuniahnya Abu "Abdir Rahman al-Lakhmi (maula mereka), dan

beliau adalah orang Mesir.

Beliau banyak meriwayatkan hadits daripada ayahnya sendiri. Selain daripada ayahnya,
beliau juga meriwayatkan hadits daripada Muhammad bin al-Munkadir, Ibnu Syihab
az-Zuhri, Yazid bin Abi Habib dan sekumpulan ‘ulama’ hadits yang lain.

Antara orang yang meriwayatkan hadits daripada beliau pula ialah Usamah bin Zaid al-
Laitsi, Yahya bin Ayyub, al-Laits bin Sa'ad, Ibnu Laht ah, Ibnu Wahab, Ibnu al-
Mubarak, Ibnu Mahdi, ‘ Abdul Hamid bin Ja'far, Sa'id bin "Abdir Rahman al-Jumabhi,

Waki' dan lain-lain.

Abu Sa'id bin Yunus, Yahya bin Bukair, Khalifah bin Khayyath, Abu "Ubaid dan
sekumpulan ‘ulama’ berkata, Musa bin "Ali bin Rabah meninggal dunia di Iskandariah
pada tahun 163 Hijrah. Ibu Hibban berkata, “Beliau dilahirkan pada tahun 89 Hijrah.”
Dikatakan, beliau menjadi gabenor di Mesir selama enam tahun dua bulan.” (Lihat

Siyar A'lam an-Nubala’ j.13 m/s 458).

Sebelum ini telah pun dinukilkan kata-kata Abu Sa'id bin Yunus, salah seorang perawi
hadits tersebut, bahawa: “Ini adalah hadits yang sangat mungkar. Allah memelihara
Abu “Abdir Rahman, Musa bin "Ali (bin Rabah bin Qashir al-Lakhmi) daripada
meriwayatkan hadits seperti ini. Hanya Muthahhar bin al-Haitsam meriwayatkannya

daripada beliau, sedangkan Muthahhar itu seorang perawi matriik al-hadits.”

Kenapakah Abu Sa'id berkata, “Allah memelihara Abu *Abdir Rahman, Musa bin "Ali
(bin Rabah bin Qashir al-Lakhmi) daripada meriwayatkan hadits seperti ini?”

Jawabnya ialah kerana bagi beliau tidak mungkin seorang tokoh sehebat Musa bin "Ali
akan meriwayatkan hadits seperti itu. Daripada sekian ramai murid-muridnya pula

kenapa hanya Muthahhar bin al-Haitsam sahaja meriwayatkannya daripada beliau?

Jika seorang imam yang tsiqah lagi adil seperti Musa bin *Ali mengetahui hadits yang
dikemukakan sebagai contoh ketiga di atas, tentu beliau tidak tinggal di Mesir. Apalagi
kalau beliau sendiri yang meriwayatkannya. Dan adakah seorang yang mati ketika

berumur 74 tahun boleh dikatakan seorang yang pendek umurnya?!

Usul (46) Hadits-hadits yang menyatakan anak zina tidak akan masuk syurga, demikian
juga anak cucunya, tidak ada satu pun yang sahih, bahkan semuanya maudhu’.
Demikian juga hadits-hadits yang menyatakan anak zina dicipta untuk neraka, semata-

mata kerana ia anak zina, bukan kerana apa-apa dosa yang dilakukannya.

Sementara hadits-hadits yang menyatakan kehinaan dan kejelikan anak zina sama ada
di dunia atau di akhirat, semata-mata kerana ia anak zina pula kebanyakannya adalah
dha'if teruk atau maudhu’. Kalau ada pun satu atau dua hadits sahih yang zahirnya
memang menunjukkan kehinaan dan kejelikannya, maka maksud sebenarnya bukanlah

begitu (sebagaimana zahirnya).
Terdapat beberapa contoh yang boleh dikemukakan untuk usul ke-46 ini. Antaranya:
Contoh Pertama:
Gl JAN YU £ 5%
Bermaksud: Anak zina tidak akan masuk syurga.
Rujukan:

Ibnu "Adi - Al-Kamil Fi Dhu'afa’ ar-Rijal j.4 m/s 524, Ibnu al-Jauzi- al-Maudhu'aat j.
3 m/s 111, as-Suyuthi — al-La’aali’u al-Mashnu'ah j.2 m/s 164, Ibnu "Arraaq al-Kinaani
— Tanzih as-Syari'ah al-Marfu'ah j.2 m/s 228, ar-Rafi'e — at-Tadwin Fi Akhbari Qazwin
J.2 m/s 146, ad-Daraquthni - "[lal ad-Daraquthni j.9 m/s 101, adz-Dzahabi — Mizan al-
I'tidal j.3 m/s 340, Ibnu al-Jauzi- al-"Ilal al-Mutanaahiyah j.2 m/s 769.

Komentar:

(1) Sanad Ibnu "Adi bagi hadits contoh pertama itu di dalam al-Kamil Fi Dhu'afa’ ar-
Rijal adalah seperti berikut:

(2) Ramai ‘ulama’ meletakkan kesalahan hadits contoh pertama itu di atas pundak

Suhail. Ibnu "Adi berkata, “Hadits ini diketahui dengan sebab Suhail.” Ibnu al-Jauzi

berkata, “Hadits ini maudhu’. Suhail bin (Abi) Shaleh as-Samman, kata Yahya (bin
Ma’'in) mengenainya, ‘“Haditsnya bukan hujah.” Abu Haatim pula berkata, “Boleh
ditulis haditsnya, tetapi tidak boleh dijadikan hujah.”

(3) Di bawah biografi Suhail bin Abi Shaleh Dzakwan as-Samman, setelah
mengemukakan pandangan orang-orang yang menta dilkannya, Imam adz-Dzahabi

juga mengemukakan pandangan orang-orang yang mentajrihkannya.

Apa yang jelas daripada keterangan adz-Dzahabi ialah Suhail tidak diterima Bukhari
sebagai perawinya di dalam Sahih Bukhari. Imam Muslim walaupun memasukkan
banyak juga hadits Suhail, tetapi kebanyakannya hanyalah sebagai riwayat-riwayat
syawahid. Imam Malik pula menerima hadits-hadits daripada Suhail sebelum

fikirannya bercelaru.

Antara sebab kenapa fikiran Suhail kemudiannya bercelaru menurut *Ali bin al-Madini
ialah kematian salah seorang saudaranya. Kerana terlalu sedih atas kematiannya, fikiran
Suhail jadi bercelaru dan banyaklah hadits yang dia terlupa. (Lihat Mizaanu al-I"tidaal
J.2 m/s 243-244).

(4) Manurut para 'ulama’ hadits, bukan Suhail sahaja perawi yang bermasalah di dalam
sanad hadits tersebut. Muhammad bin Zumbir juga perawi bermasalah. Dia seorang
perawi yang lemah. Riwayatnya yang bercanggah dengan riwayat perawi tsiqat tidak
boleh diterima. Hamzah bin Daud ats-Tsaqafi pula bukan seorang perawi yang dikenali

(majhtl) para ‘ulama’ Rijal.

(5) Menurut Ibnu al-Jauzi, hadits itu selain bermasalah di sudut sanadnya, matannya
juga bercanggah dengan beberapa prinsip (keadilan) agama Islam yang termaktub di

dalam al-Qur’an. Yang paling besar daripadanya ialah firman Allah:

Bermaksud: ...dan seseorang yang boleh memikul tidak akan memikul dosa perbuatan

orang lain (bahkan dosa usahanya sahaja); ... (al-An'am:164).

Di sini Imam Ibnu al-Jauzi telah mengguna pakai usul dirayah hadits (lihat Usul

Dirayah ke-10 di dalam buku ini) untuk menolak hadits contoh pertama yang

dikemukakan di atas. Beliau malah menegaskan, hadits itu tidak sahih dan maudhu’
kerana bercanggah dengan firman Allah yang mengandungi prinsip keadilan Islam

yang terpakai bukan sahaja di dunia bahkan sampai ke akhirat.

(6) Hadits yang dikemukakan sebagai contoh pertama itu juga bercanggah dengan
firman Allah yang tersebut di dalam ayat yang sama, sebelum sedikit daripada potongan

ayat yang disebutkan oleh Ibnu al-Jauzi tadi, iaitu:
IRV FERNI N U (N

Bermaksud: ...Dan tiadalah (kejahatan) yang diusahakan oleh tiap-tiap seorang

melainkan orang itulah sahaja yang menanggung dosanya; ...(al-An'am:164).

(7) Saiyyidatuna ‘Aaishah juga berdalil dengan firman Allah yang sama untuk
membuktikan anak zina tidak menanggung apa-apa dosa kerana perzinaan yang

dilakukan oleh kedua ibu bapanya. Kata beliau:
{5531 359 55315 353 Y5} 2% 3581 )39 e B3 o35 J& o)

Bermaksud: Anak zina tidak menanggung sedikit pun daripada dosa kedua ibu bapanya.
(Allah berfirman, bermaksud) “Seseorang yang boleh memikul tidak akan memikul
dosa perbuatan orang lain (bahkan dosa usahanya sahaja).” (al-An'am:164). (Atsar

riwayat al-Haakim, al-Baihaqi dan *Abdur Razzaaq).
Contoh Kedua:
sal3 Al W3 8A15 W5 B3 Al Bl ey ¥
Bermaksud: Anak zina tidak akan masuk syurga, tidak (akan masuk juga) anaknya dan
tidak juga anak bagi anaknya.

Rujukan:

Abu Nu'aim - Hilyatu al-Auliya’ .3 m/s 308, Ibnu al-Jauzi- al-Maudhuaat j.3 m/s 110,
az-Zaila'i — Takhrij Ahadits al-Kasysyaf j.4 m/s 76, as-Suyuthi — al-La’aali’u al-
Mashnu'ah j.2 m/s 164, ad-Dailami — al-Firdaus j.5 m/s 108, Ibnu "Arraaq al-Kinaani
— Tanzih as-Syari‘ah al-Marfu'ah j.2 m/s 228),

Komentar:
(1) Sanad riwayat Abu Nu'aim di dalam Hilyatu al-Auliya’ adalah seperti berikut:

e L-,;u@j“L-,;»_Lgt_aug(@i)Mﬂgmggm&dﬂ;\plgj&;gj&q;};um; O Al e

Aoy adle & Mo dd Oy 08 JBs 500 ol B s yee 0 (B WAL B

(2) Dengan sanad Abu Nu'aim itu juga Ibnu al-Jauzi mengemukakan hadits contoh
kedua di dalam kitabnya al-Maudhii“at. Ibnu al-Jauzi mengatakan punca penyakitnya
ialah Abu Isra’il. Ia merupakan paksi (madaar) bagi hadits itu. Kata Yahya, “Ashhab
al-hadits tidak mahu menulis haditsnya. Tirmidzi dan ad-Daaraquthni mengatakan ia

dha'if.”

(3) Ibnu al-Jauzi juga menyebutkan bahawa di dalam sanad hadits itu terdapat idhthirab
yang teruk pada Mujahid. Ada ketikanya Mujahid dikatakan telah meriwayatkannya
terus daripada Abi Hurairah. Di dalam sesetengah sanad pula tersebut Mujahid telah
menerimanya daripada Abu Hurairah dengan perantaraan Ibn "Amar seperti yang

tersebut di dalam riwayat Abu Nu'aim di atas.

Di dalam sesetengah sanad pula tersebut Mujahid telah menerimanya dengan
perantaraan Abi Sa'id. Ada ketika pula Mujahid dikatakan telah meriwayatkannya
dengan perantaraan Muhammad bin "Abdir Rahman seperti tersebut di dalam riwayat
yang akan dikemukakan pada poin (4) nanti. Kadang-kadang pula ia diriwayatkan

secara mauqif sahaja. Semua ini menunjukkan kecelaruan perawi-perawinya.

(4) Terdapat satu lagi saluran riwayat daripada Abu Hurairah. Matannya agak berbeza
daripada matan hadits contoh kedua. Bagaimanapun ternyata ia lebih dahsyat daripada
hadits contoh kedua itu. Di bawah ini dikemukakan riwayat berkenaan lengkap dengan

sanadnya sebagaimana dikemukakan oleh Ibnu al-Jauzi di dalam al-Maudhii*at:

Whas ases (e Was add Cp s Whas sl el o) Ul g gl Ulal Js1 e Ul
G 0 e e G dene e alea G al ) e Gl ol (O ee Lias (511 a0 en lle
el Aail ) Al e e V3 U Ly A3a) Ja ¥ ali g dgle il La il (e 508 ol e

Bermaksud: Anak zina tidak akan masuk syurga. Tidak akan masuk syurga juga tujuh

keturunannya.

64



Setelah mengemukakannya Ibnu al-Jauzi menulis, “Di dalam sanadnya ada Ibrahim bin
Muhajir. Bukhari dan an-Nasa’i mengatakan ia dha'if. Apa dosa anak zina itu sehingga
ia (dan tujuh keturunannya) terhalang daripada memasuki syurga?! Hadits-hadits itu
pula menyalahi prinsip-prinsip agama Islam. Yang paling besarnya ialah ia menyalahi

firman Allah:

€ 2 2 B (.3 2\-
85315555515 55 Y5
Bermaksud: ...dan seseorang yang boleh memikul tidak akan memikul dosa perbuatan

orang lain (bahkan dosa usahanya sahaja); ... (al-An'am:164).”

Di dalam Mizan al-I"tidal, Imam adz-Dzahabi menukilkan bahawa Imam Bukhari
mengatakan ia (Ibrahim bin Muhajir) munkarul hadits. Sementara Yahya bin Sa'id pula

dinukilkan telah berkata, ia (Ibrahim bin Muhajir) tidak kuat.

(5) Ibnu "Arraq di dalam Tanzih Asy-SyarT ah al-Marfu'ah berkata, “Ad-Daaraquthni

dan Abu Nu'aim mengatakan hadits di atas ma’'lul kerana Idhthirab tersebut.”

(6) Abu Bakar al-Jasshash berkata di dalam kitabnya Ahkam al-Qur’an begini: “Ini
semua termasuk dalam hadits-hadits Abu Hurairah yang tidak diterima kerana ia
menyalahi usul. Seperti apa yang diriwayatkan daripada beliau bahawa i A B30 Al
(anak zina adalah yang paling teruk antara tiga orang, itu dia sendiri dan kedua ibu dan
bapanya), £all J4% ¥ U3l A3 (anak zina tidak akan masuk syurga), 8% & dal 2 8as ¥
adle A al) (tiada wudhu® bagi orang yang tidak menyebut nama Allah ketika hendak
berwudhu’), dan hadits U e Alaa (a5 il s (Le $= (sesiapa memandikan mayat,
dia hendaklah mandi, dan sesiapa menanggungnya, dia hendaklah berwudhu’). Semua
hadits-hadits ini syadz (ganjil). Para fugaha’ bersepakat ttg tidak harus dipakai
zahirnya. (Lihat Ahkam al-Qur’an j.3 m/s 404).

(7) Kenapa hukuman terhadap anak zina yang tidak bersalah itu begitu teruk, sehingga
tujuh keturunannya tdk akan dapat masuk syurga, adakah walaupun mereka beriman
dan mentaati Allah sepanjang hayat? Hukuman berat seperti itu hairannya tidak pula

tersebut dikenakan ke atas ibu bapanya yang memang telah melakukan dosa perzinaan!

Contoh Ketiga:

Bermaksud: Anak-anak zina akan dibangkitkan (di Mahsyar) dalam rupa kera-kera dan

babi-babi.
Rujukan:

Al-"Uqaili — Kitab ad-Dhu’afa’ al-Kabir j.2 m/s 75, Hafizh Ibnu Hajar — Lisan al-Mizan
j.3 m/s 560-561, as-Suyuthi — al-La’aali’u al-Mashnu'ah j.2 m/s 162-163, Hafizh Ibnu
Hajar — al-Mathalib al-' Aaliah j.9 m/s 41, al-Biishiri — Ithaf al-Khiyarati al-Maharah j.8
m/s 160, as-Syaukaani- al-Fawaa’idu al-Majmu'ah m/s 204.

Komentar:

(1) Hafizh Ibnu Hajar mengemukakan sanad bagi hadits contoh ketiga di atas melalui

saluran Abu Bakar (Ibnu Abi Syaibah) seperti berikut:

Odas (p Jwe Ge gmbie cpl (w)) 0o ) i ile ucmwauaufbuny\uh)&y\du;
J@g;;giaﬁ\ TR Sﬁnu:_u@c A oy paladl 0 5 e i Al e G

(2) Di dalam Ithaf al-Khiyarati al-Maharah pula setelah mengemukakan hadits tersebut,
Hafizh Ibnu Hajar mengomentarinya dengan berkata, “Abu Bakar Ibnu Abi Syaibah
meriwayatkannya dengan sanad yang dha'if disebabkan kedha'ifan *Ali bin Zaid bin

Jud'an (salah seorang perawinya).”

"Ali bin Zaid bin Jud'an menurut para ‘ulama’ Rijal seperti Ahmad, Yahya dan lain-

lain adalah seorang perawi yang langsung tidak bernilai (s o).

(3) Al-"Uqaili, as-Suyuthi dan lain-lain pula mengemukakan hadits yang sama
mafhumnya dengan hadits yang dikemukakan sebagai contoh ketiga di atas, walaupun
lafaznya berbeza. Bahagian atas sanadnya sama sahaja dengan sanad Abu Bakar Ibnu
Abi Syaibah yang dikemukakan oleh Hafizh Ibnu Hajar tadi. Di bawah ini dikemukakan

hadits yang dimaksudkan itu dengan sanad al-"Uqaili bersama-sama terjemahannya:

Oe pabe (e 3 e O dalu e deal WA T JB ¢ le WA 1 JE ¢ el de e Lias
o33 (3 UI 2V JB ol agle b s ) Jsmay O 5 0o 0 ) 28 (o (BB ) (las (e

bl 533 58l B ) gea A dalal)

Bermaksud: rasulullah s.a.w. bersabda, “Anak-anak zina akan dibangkitkan pada hari

kiamat (nanti) dalam rupa kera-kera dan babi-babi.

(4) Di dalam Lisan al-Mizan Hafizh Ibnu Hajar berkata bahawa di dalam sanadnya juga
ada perawi bernama Zaid bin ‘lIyadh al-Bashri. Ayyub as-Sakhtiyani telah

mempertikaikan (mentajrihkan) perawi ini.

(5) As-Suyuthi setelah mengemukakan hadits itu berkata, “(Ia) Maudhu'”. Al-'Ugqaili
pula berkata, “Ia tidak mahfiizh melalui saluran sanad yang tsabit (sahih atau hasan).

Zaid bin ‘Iyadh telah dipertikaikan (ditajrihkan) oleh Ayyub as-Sakhtiyani.”

(6) “Isa bin Hitthan ar-Ragqasyi (salah seorang perawi di dalam kedua-dua sanad hadits
di atas), walaupun Ibnu Hibbaan menyebutnya sebagai perawi tsiqah, namun Ibnu

*Abdil Barr mengatakan ia bukan orang yang haditsnya boleh dijadikan hujah.

(7) Bukan as-Suyuthi sahaja menghukum hadits itu sebagai maudhu’, as-Saghani, asy-
Syaukani, Muhammad Thahir bin "Ali al-Hindi juga menghukumnya sebagai maudhu’.
Ibnu al-Jauzi bahkan menghukumnya dengan berkata, “Ini adalah hadits maudhu’,

langsung tiada asalnya.”

(8) Dari sudut dirayah, hadits contoh ketiga ini juga seperti hadits-hadits contoh
pertama dan kedua dihukum sebagai maudhu” kerana menyalahi firman Allah di dalam
al-Qur’an dan menyalahi prinsip keadilan Islam yang berkekalan dari dunia hingga ke

akhirat.

